
"Czinda" 
(Aleksander Tomaczkòwsczi) 

 

Më sã dzysô tu zebrelë, żebë so pògôdac, 

pòtuńcowac i pòspiéwac, mùzykańcë grôjta. 

 

Ref. Czinda, czinda, czinda dô, 

kaszëbskô kapela grô. (bis) 

 

Mòże wa bë chcelë wiedzec, jak Kaszëbi żëją, 

Tej jô wama zarô pòwiém, co jedzą i piją. 

 

Ref. Czinda, czinda, czinda dô, 

kaszëbskô kapela grô. (bis) 

 

Reno klosczi, w pôłnie bùlwë, 

czasã groch z kapùstą. 

Na wieczerzã bùlwë z mlékã, 

zapiekóné tłësto. 

 

Ref. Czinda, czinda, czinda dô, 

kaszëbskô kapela grô. (bis) 

 

Mléka më téż wiele pijem, jajów całé kòpë. 

Temù nasze białczi są tu piãkné i robòcé. 

 

Ref. Czinda, czinda, czinda dô, 

kaszëbskô kapela grô. (bis) 

 

Tata do wieczerzë sôdô, mëma jaja smażi. 

Nëże! Stôri, jak nie dojész, tobaczczi so zażij. 

 

Ref. Czinda, czinda, czinda dô, 

kaszëbskô kapela grô. (bis) 

 

Tata dzesãc jôj dzys zjôd, 

mëma jaż piatnôsce. 

Jak sã tata spac pòłożi mëma wcynô klósczi. 

 

Ref. Czinda, czinda, czinda dô, 

kaszëbskô kapela grô. (bis) 

 

Reno mëma tatka bùdzy, - tatku bądz le szczeri, 

- Mie sã widzy, że jô spała dzysô bez wieczerzi. 

 

Ref. Czinda, czinda, czinda dô, 

kaszëbskô kapela grô. (bis) 

Ù nas białczi wiele jedzą, chłopi wiãcy piją. 

Nie dzywta sã tedë lëdze, że jich białczi biją. 

Ref. Czinda......... 

 

Chto sã lubi, ten sã czubi, - le nie dôjta wiarë, 

Że ce baba bez łep zwali, - to sã czasã zdarzi. 

 

Ref. Czinda......... 

 

Wiele më bë mòglë spiéwac ò tëch wszëtczich sprawach, 

A na samò zakùńczenié zaspiéwôjta z nama. 

Ref. Czinda......... 


